
శశాంక విజయము











	మ.	
మొనపంట న్మడు పందుకొంచుఁ జెలి కెమ్మో వింత యానంగ నం

గస సీత్కారకపోతకూజితచమత్కారంబు సంధిల్ల నా

తనిబింబాధర మాని నొక్కెఁ దమిచేత న్వార లీరీతి నిం

పొనరం జుబ్బనచూఱగాఁగఁ గొని రన్యోన్యాధరంబు ల్దమిన్.

	క.	
అద నైనపికిలిగువ్వలు

గదుముచు నొండొంటిమీఁదఁ గవియువితానన్

మదవతియుఁ బ్రాణనాథుఁడు

మదనాహవకేళివేళ మార్కొని రంతన్.

	క.	
గుత్తంపుగుబ్బ లురమున

హత్తుగసరి యాని యాని యారసికుండున్

బిత్తరియును బెనఁగిరి సరి

బిత్తరులుం బిరుదుజెట్లు బెనఁగినమాడ్కిన్.

	చ.	
పెనఁకువతత్తరంబునను బిత్తరి కత్తఱి నీవి జాఱిన

న్ననవిలుకానిసాదనకు నాథునిఁ బైకొన లాఁగి కేల్మయిన్

ఘనమణిఘంటికాకటకకంకణకింకిణికాంచికాంచికా

స్వనములు నివ్వటిల్లఁ బురుషాయితకేళి కుపక్రమించుచున్.

	చ.	
అమరిక మీఱఁగా నిలిచి యందపు మై సిరి నుల్లసిల్లఁగాఁ

గొమరుమిటారిగబ్బిచనుగుబ్బలవ్రేగునఁ గౌను నాడఁగా

రమణి క్రమక్రమంబున దురంపువగ న్నటియించె వింతగా

సుమశరసూత్రధారకుఁడు సొంపున దిద్దినపాత్రకైవడిన్.

	సీ.	
కట్టుగంబంబునఁ గట్టినగంధేభ

        మనఁగ నల్లన నసియాడి యాడి

బిరుదుజెట్టియు నాఁగఁ బెనఁగి యారాటాన

        నందంపుఁదొడలచే నదిమి యదిమి

చికటారిమాష్టీనిచెలువునఁ గూర్చుండి,

        పూనిక మీఱంగఁ బొదలి పొదలి

చెండు గోరించినచెలువున లివ మీఱ

        నొయ్యారమునఁ గొంత యుబికి యుబికి



	 







	గీ.	
కలయ మెలఁకువ బెలుకుచుఁ గులికి కులికి

వలపుఁ దెలుపుచు నరయరఁ బలికి పలికి

		 ఈ పేజీలో చివరి మార్పు 11 సెప్టెంబరు 2020న 17:17కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

